বিষয়ভিত্তিক কনটেন্ট সংরক্ষরণের একটি প্লাটফর্ম হল "শিক্ষক বাতায়ন"।
তথ্য ও যোগাযোগ প্রযুক্তিকে ইংরেজি হলো (Information and Communication Technology); যা সংক্ষেপে আইসিটি (ICT) নামে পরিচিত। মানুষেরে জীবন ধারণের পদ্ধতিকে বদলে দিয়েছে। জীবনকে করেছে সহজ ও আনন্দময়। শিক্ষাক্ষেত্রেও তথ্য ও যোগাযোগ প্রযুক্তি যোগ করেছে নতুন মাত্রা। যোগাযোগ ও বিনোদনের সকল মাধ্যম জয় করে তথ্য ও যোগাযোগ প্রযুক্তি স্থান করে নিয়েছে শহরের আধুনিক বিদ্যালয় থেকে গ্রামের বিদ্যালয়ের ছোট্ট শ্রেণি কক্ষেও। শ্রেণিকক্ষে মাল্টিমিডিয়া কনটেন্টের ব্যবহার শিখন-শেখানো কার্যক্রমকে করে তুলেছে সহজ,আনন্দময় ও অধিক কার্যকর। পাঠ সংশ্লিষ্ঠ ছবি, ভিডিও,এ্যানিমেশন,ভিডিও কনটেন্ট,ম্যাগাজিন,প্রকাশনা,উদ্ভাবনের গল্প,নেতৃত্বের গল্প ইত্যাদি ব্যবহারের ফলে শিক্ষার্থীরা কঠিন বিষয় সহজে বুঝতে পারছে এবং তাদের চিন্তার ক্ষেত্রে উদ্দীপনা সৃষ্ঠি করেছে। যেহেতু শ্রেণি কক্ষে শিখন-শেখানো কার্যক্রমের বাস্তবায়নের জন্য শিক্ষক দায়িত্ববান, তাই শিক্ষককে জানতে হবে কিভাবে শ্রেণি কক্ষে তথ্য ও যোগাযোগ প্রযুক্তি ব্যবহারের মাধ্যমে শিখন-শেখানো কার্যক্রমের গুণগত মান বৃদ্ধি করা যায়। সে দিকে লক্ষ্য রেখেই গণপ্রজাতন্ত্রী বাংলাদেশ সরকারের বর্তমান মাননীয় প্রধানমন্ত্রী ঘোষিত রূপকল্প ২০২১ বাস্তবায়নের নিমিত্ত ডিজিটাল বাংলাদেশ বিনির্মাণের লক্ষ্যে সরকার এ খাতকে বিশেষ গুরুত্বারোপ করে জেলা, উপজেলা ও ইউনিয়ন পর্যায়ে তথ্য ও যোগাযোগ প্রযুক্তির সর্বব্যাপী প্রয়োগ ও ব্যবহারে কারিগরি সহায়তা নিশ্চিতকরণে যুগান্তকারী পদক্ষেপ গ্রহণ করেছেন। শিক্ষায় তথ্য ও যোগাযোগ প্রযুক্তির প্রশিক্ষণ ও শিক্ষক বাতায়নের সক্রিয় সদস্য হওয়ার জন্য একটি যুগান্তকারী ওয়েবসাইড করা হয়েছে। এতে শিক্ষক বাতায়নে প্রত্যেক শিক্ষকমন্ডলী তাঁদের তথ্যের সহজ বিশ্লেষণ, নির্ভুল এবং পরিচ্ছন্ন উপস্থাপন, সংরক্ষণ, শিক্ষকের তৈরি ডিজিটাল কনটেন্ট অনলাইনে আদান-প্রদান, বিষয়ভিত্তিক ও সৃজনশীল মেধা চর্চার এক অভূতপূর্ব ও অনুপম সুযোগ করে দিয়েছে। আধুনিক যুগে সমাজ গঠন এবং প্রত্যাশিত উন্নয়ন ত্বরাম্বিত করার জন্য তথ্য ও যোগাযোগ প্রযুক্তি সবচেয়ে গুরুত্বপূর্ণ মাধ্যম।

পরিশেষে বলতে হয় এ সব সুবিধা বর্তমানে আমাদের মত উন্নয়নশীল দেশেও অনেকাংশে সম্ভব। কিন্তু এ সবসুবিধা তারাই ভোগ করতে পারবেন যারা আইসিটি শিক্ষায় শিক্ষিত। আইসিটি-র জ্ঞান না থাকলে সহজলভ্য এ সব সুবিধাও একজন নাগরিক ভোগ করতে পারেন না।

